
საქართველოს სტანდარტიზაციის, მეტროლოგიისა და სერტიფიკაციის სახელმწიფო დეპარტამენტის  (საქსტანდარტი)

თავმჯდომარის ბრძანება N 216

2002 წლის 30 ივლისი
ქ. თბილისი
საქართველოს ეროვნული სტანდარტის დამტკიცების შესახებ
„სტანდარტიზაციის შესახებ“ საქართველოს კანონის მე-11 მუხლის მე –7 პუნქტის შესაბამისად, ვბრძანებ:

1. დამტკიცდეს საქართველოს ეროვნული სტანდარტი სსტ 5.007 : 2002 „სერტიფიკაციის სახელმწიფო სისტემა. ზოგადი მოთხოვნები შესაბამისობის შესახებ მომწოდებლის დეკლარაციისადმი“.

2. გაუქმდეს საქსტანდარტის 2000 წლის 5 სექტემბრის ბრძანება N 150 ”საქართველოს ეროვნული სტანდარტის სსტ 5.007 : 2000 „სერტიფიკაციის სახელმწიფო სისტემა. ზოგადი მოთხოვნები შესაბამისობის შესახებ მომწოდებლის დეკლარაციისადმი“ დამტკიცების თაობაზე“.

2. ბრძანება ამოქმედდეს გამოქვეყნებისთანავე.

                                                                          ბ. შოშიტაიშვილი
საქართველოს ეროვნული სტანდარტი სერტიფიკაციის სახელმწიფო სისტემა ზოგადი მოთხოვნები შესაბამისობის შესახებ მომწოდებლის დეკლარაციისადმი
1. გამოყენების სფერო
წინამდებარე სტანდარტი ადგენს ზოგად მოთხოვნებს შესაბამისობის შესახებ მომწოდებლის დეკლარაციისადმი (შემდგომ – დეკლარაცია), რომელიც გამოიყენება პროდუქციის, პროცესის ან მომსახურების (შემდგომ – პროდუქცია) სტანდარტების ან სხვა ნორმატიული დოკუმენტების მოთხოვნებთან შესაბამისობის დადასტურებისათვის.

სტანდარტი ვრცელდება პროდუქციის მომწოდებელზე, მიუხედავად ორგანიზაციულ-სამართლებრივი და საკუთრების ფორმისა, რომლებიც სტანდარტების ან სხვა ნორმატიული დოკუმენტების მოთხოვნებთან პროდუქციის შესაბამისობის დასადასტურებლად გამოიყენებენ დეკლარაციას.

2. განმარტებები
წინამდებარე სტანდარტში გამოყენებულია შემდეგი ტერმინები და მათი განმარტებები:

2.1. დეკლარაცია შესაბამისობის შესახებ – დოკუმენტი, რომელიც ადასტურებს მომწოდებლის მიერ სტანდარტის ან სხვა ნორმატიული დოკუმენტის მოთხოვნებთან კონკრეტული პროდუქციის შესაბამისობის შესახებ დეკლარირების ფაქტს.

2.2. მომწოდებელი – მხარე, რომლებიც იღებს პასუხისმგებლობას პროდუქციაზე და რომელიც იძლევა მათი ხარისხის უზრუნველყოფის გარანტიას. ეს განმარტება შეიძლება გავრცელებულ იქნეს დამამზადებლებზე. გამყიდველებზე, იმპორტიორებზე, მომსახურების გამწევ ორგანიზაციებზე და სხვა.

3. დეკლარაციის მიზანი
3.1. დეკლარაციის მიზანია განცხადება იმის შესახებ, რომ კონკრეტული პროდუქცია შეესაბამება სტანდარტების ან სხვა ნორმატიული დოკუმენტების მოთხოვნებს, რომლებიც მითითებულია წარმოდგენილ დეკლარაციაში.

4. ზოგადი მოთხოვნები
4.1. მომწოდებელი უნდა აკონტროლებდეს პროდუქციის ხარისხზე გავლენის მქონე თავისი საქმიანობის ყველა სახეობას, რათა უზრნველყოს დეკლარაციაში მითითებული სტანდარტების ან სხვა ნორმატიული დოკუმენტების მოთხოვნების უცილობელი შესრულება. ამისათვის მომწოდებელს უნდა გააჩნდეს თავის განკარგულებაში კონტროლის ჩატარების საჭირო საშუალებები საქმიანობის ყველა დონეზე და ობიექტზე (ნედლეული და მასალა, წარმოება, მზა პროდუქცია, შეფუთვა და ა.შ.)

4.2. დეკლარაცია უნდა ეფუძნებოდეს შესაბამისობის გამოცდის ან შეფასების შედეგებს, რომელსაც ატარებს პირველი, მეორე ან მესამე მხარე.

4.3. მომწოდებელს შეუძლია, თავისი შეხედულებისამებრ, დეკლარაციაში მიუთითოს აკრედიტებულ ლაბორატორიაში პროდუქციის გამოცდის შესახებ, ხარისხის სისტემის სერტიფიკატის არსებობა, შესაბამისობის შეფასების რეალიზაციის სხვა ქმედებები.

4.4. დეკლარაცია იძენს იურიდიულ ძალას მისი სერტიფიკაციის სახელმწიფო სისტემის სახელმწიფო რეესტრში სარეგისტრაციო ნომრის მინიჭების შემდეგ.

4.5. დეკლარაციის მიღება და რეგისტრაცია ხორციელდება საქსტანდარტის მიერ დადგენილი წესით.

5. დეკლარაციის შინაარსი
5.1. დეკლარაცია უნდა შეიცავდეს საკმარის ინფორმაციას, რომელიც საშუალებას იძლევა ჩაუტარდეს იდენტიფიკაცია დეკლარაციის განმცხადებლის მიერ მოწოდებულ პროდუქციას, დეკლარაციაში მითითებულ სტანდარტებს და სხვა ნორმატიულ დოკუმენტაციას, აგრეთვე დეკლარაციის ხელისმომწერი პირს.

5.2დეკლარაცია უნდა შეიცავდეს შემდეგ ინფორმაციას:

- დეკლარაციის განმცხადებლის დასახელებას და მისამართს;

- პროდუქციის იდენტიფიკაციის შესახებ (დასახელება, სესსნ კოდი, ტიპის ან მოდელის ნომერი, დამზადების თარიღი და ა.შ.);

- განცხადებას შესაბამისობის შესახებ;

- დეკლარაციაში მითითებული სტანდარტების ან სხვა ნორმატიული დოკუმენტების აღნიშვნას და დასახელებას;

- დეკლარაციის წარმოდგენის ადგილს და თარიღს;

- დეკლარაციის ხელისმომწერი პირის გვარს და თანამდებობას.

5.3. დეკლარაცია ხელმოწერილ უნდა იქნეს მომწოდებლის მიერ უფლებამოსილი პირის მიერ. ეს ხელისმოწერა უნდა დადასტურდეს მომწოდებლის ბეჭდით.

5.4. დეკლარაცია შეიძლება შეიცავს დამატებით ინფორმაციას, მაგალითად:

- მითითებებს აკრედიტებული ლაბორატორიის გამოცდის ოქმზე (ოქმებზე)

- მითითებებს სერტიფიცირებული ხარისხის სისტემაზე;

- მონაწილე საგამოცდო ლაბორატორიის ან სერტიფიკაციის ორგანოს დასახელებას და მისამართს;

- მონაცემებს საგამოცდო ლაბორატორიის ან სერტიფიკაციის ორგანოს აკრედიტაციის შესახებ.

6. დეკლარაციის ფორმა
დეკლარაციას წარადგენენ ცალკე დოკუმენტის სახით, რომლის ფორმა მოცემულია დანართში ”ა“.

დანართი ა
(სარეკომენდაციო)

შესაბამისობის შესახებ დეკლარაციის ფორმა
დეკლარაცია შესაბამისობის შესახებ
___________________________________________________________________________________________

მომწოდებლის დასახელება
___________________________________________________________________________________________

მომწოდებლის მისამართი
აცხადებს სრული პასუხისმგებლობით, რომ პროდუქცია
___________________________________________________________________________________________

დასახელება, სესნნ კოდი, ტიპის ან მოდელის ნომერი
__________________________________________________________________________________________

პარტიის ან სერიის ნომერი, დამზადების თარიღი
__________________________________________________________________________________________
შეესაბამება შემდეგი ნორმატიული დოკუმენტების მოთხოვნებს:

__________________________________________________________________________________________

სტანდარტების ან სხვა ნორმატიული დოკუმენტების აღნიშვნა და დასახელება
__________________________________________________________________________________________

დამატებითი ცნობები:

___________________________________________________________________________________________

მითითებები გამოცდის ოქმზე ან სერტიფიცირებულ ხარისხის სისტემაზე
___________________________________________________________________________________________

საგამოცდო ლაბორატორიის ან სერტიფიკაციის ორგანოს დასახელება და მისამართი
___________________________________________________________________________________________

მონაცემები ლაბორატორიის ან სერტიფიკაციის ორგანოს აკრედიტაციის შესახებ
___________________________________________________________________________________________

_________________________          ____________________________________________________________

დეკლარაციის გამოქვეყნების           მომწოდებლის უფლებამოსილი პირის თანამდებობა,  

ადგილი და თარიღი                                   გვარი და ხელისმოწერა
(ბეჭდის ადგილი)


